ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.

«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է Արտակարգ իրավիճակների նախարարության նպատակների և խնդիրների իրագործման նպատակով իրականացվող գործառույթների արդյունավետ իրականացման հետ: 
Արտակարգ իրավիճակների նախարարությանը ենթակա պետական մարմին հանդիսացող Փրկարար ծառայությունն՝ ի թիվս այլնի, արտակարգ իրավիճակներում և ռազմական դրության ժամանակ իրականացնում է մարդկանց կյանքի փրկումն ու առողջության պահպանումը, ինչպես նաև կազմակերպում և իրականացնում է փրկարարական, վթարային փրկարարական, անհետաձգելի, որոնողափրկարարական, վթարավերականգնողական և հրդեհաշիջման աշխատանքներ:
Մասնավորապես՝ արտակարգ իրավիճակների և ռազմական դրության ժամանակ դեպքերի արագ և առավել օպերատիվ արձագանքելու, խոշոր հրդեհների ժամանակ  անտառային և դժվարամատչելի հատվածներում հրդեհաշիջման համար նախատեսվող գույք և անհրաժեշտ սարքավորումներ տեղափոխելու,  ինչպես նաև շարժական խոհանոցների միջոցով սննդի մատակարարումը ապահովելու նպատակով  Պաշտպանության նախարարությանն ամրացված  տրանսպորտային միջոցները (գույքը) հետ վերցնել և ամրացնել Արտակարգ իրավիճակների նախարարությանը: 
2. Առաջարկվող կարգավորման բնույթը.
    Նախագծով առաջարկվում է Պաշտպանության նախարարությանը ամրացված  Կամազ-4308 մակնիշի  25 (քսանհինգ) միավոր տրանսպորտային միջոցը հետ վերցնել և ամրացնել Արտակարգ իրավիճակների նախարարությանը:
3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
   Նախագիծը բխում է Հայաստանի վերափոխման ռազմավարություն 2050-ի 2-րդ գործողության (պաշտպանված Հայաստան) 2.4 կետի 2.4.3 ենթակետից (համայնքների, ենթակառուցվածքների և շենք-շինությունների անվտանգության և բնակչության դիմակայունության մակարդակ)։ 
4.  Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
5.  Ակնկալվող արդյունքը.
  Նախագծի ընդունման արդյունքում ակնկալվում է 25 (քսանհինգ) միավոր տրանսպորտային միջոցը ամրացնել Արտակարգ իրավիճակների նախարարությանը:
6. Այլ իրավական ակտերում փոփոխությունների և/կամ լրացումների անհրաժեշտությունը.
     Նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
7. Պետական կամ տեղական ինքնակառավարման մարմնի բյուջեում ծախսերի  եկամուտների էական ավելացման կամ նվազեցման մասին.
     Նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազեցում չի նախատեսվում:

